
DATGANIAD O'R RHESYMAU DROS GYNNIG GWNEUD Y GORCHYMYN

Effaith y Gorchymyn fydd lleihau’r terfyn cyflymder ar yr A550 Penyffordd er mwyn gallu
gweithredu croesfan Twcan yng nghyffiniau Gorsaf Reilffordd Penyffordd.

Dyma’r rhesymau dros wneud y Gorchymyn:

Er mwyn gallu gosod a gweithredu croesfan Twcan yn ddiogel i ddarparu man croesi a reolir
ar gyfer cerddwyr a beicwyr sy’n defnyddio’r orsaf reilffordd.

Er mwyn gwella diogelwch y ffordd i bawb sy’n ei defnyddio, yn enwedig unigolion
diamddiffyn sy’n defnyddio’r ffordd, gan gynnwys cerddwyr, beicwyr, pobl hyn, defnyddwyr
ag amhariad symudedd, a phobl sy’n cario bagiau, sy’n teithio’n rheolaidd i ac o’r orsaf.

Er mwyn gwella ymwybyddiaeth gyrwyr, eu hamseroedd ymateb, a’'u cydymffurfiad a
goleuadau traffig sy’n gysylltiedig &'r groesfan Twcan.

Er mwyn sicrhau bod y groesfan yn gweithredu’n unol ag arferion gorau a chanllawiau
cenedlaethol cyfredol ar gyfer cyfleusterau croesi i gerddwyr a beicwyr.

Er mwyn annog cerdded a beicio fel rhan o deithiau integredig a chynaliadwy i ac o’r orsaf
reilffordd.

Ystyrir fod y cynnig arfaethedig i leihau’r terfyn cyflymder yn angenrheidiol ac yn gymesur
er mwyn cyflawni’r amcanion hyn ac i sicrhau bod traffig yn symud yn rhwydd, yn gyfleus
ac yn ddiogel, fel sy’n ofynnol dan adran 122 Deddf Rheoleiddio Traffig Ffyrdd 1984.

Ceir manylion y cynigion yn yr Hysbysiad Cyhoeddus ac maent wedi'u cynnwys yn y
Gorchymyn drafft arfaethedig.

Dyddiedig dydd Gwener 23 lonawr 2026

Katie Wilby,
Prif Swyddog (Gwasanaethau Stryd a Thrafnidiaeth),
Depo Alltami,
Ffordd yr Wyddgrug,
Alltami,
Yr Wyddgrug.

HYSBYSIAD O GYNNIG

GORCHYMYN CYNGOR SIR Y FFLINT (FFYRDD AMRYWIOL) (TERFYNAU CYFLYMDER
20MYA, 30MYA, 40MYA, 50MYA A THERFYNAU CYFLYMDER CENEDLAETHOL.
FFYRDD CYFYNGEDIG A HEB GYFYNGIAD)
(A550, PENYFFORDD)
(TERFYN CYFLYMDER 40MYA) (DIWYGIAD RHIF 25) 202-

Mae Cyngor Sir y Fflint yn cynnig gwneud Gorchymyn drwy arfer ei bwerau dan Adran 82 a 84
Deddf Rheoleiddio Traffig Ffyrdd 1984, a Rhan IV Atodlen 9 y Ddeddf, a'r holl bwerau galluogi
eraill, gyda'r effaith o ddiwygio Gorchymyn Cyngor Sir y Fflint (Ffyrdd Amrywiol) (20mya,
30mya, 40mya, 50mya a Therfynau Cyflymder Cenedlaethol. Ffyrdd Cyfyngedig a Heb
Gyfyngiad) 2023, er mwyn:

a) Terfyn cyflymder o 40mya ar:

A550, Penyffordd: O bwynt 148 metr i'r gogledd orllewin or gylchfan rhwng yr A550/ A5104 /
Rhos Road, Penyffordd i bwynt 254 metr i’r de o’r gylchfan rhwng yr A550 / A5104 / Rhos
Road.

Bydd y Gorchymyn arfaethedig, os caiff ei wneud yn diddymu Gorchymyn Cyngor Sir y Fflint
(A5104 Penyffordd to Pontblyddyn) (Terfyn Cyflynder 40mya a 50mya) (Gwelliant) 2015 yn ei
gyfanrwydd a bydd yn cael ei gydgrynhoi yng Ngorchymyn Cyngor Sir y Fflint (Ffyrdd
Amrywiol) (20mya, 30mya, 40mya, 50mya a Therfynau Cyflymder Cenedlaethol Ffyrdd
Cyfyngedig a Heb eu Cyfyngu) 2023.

Ym mhob ystyr arall, bydd darpariaethau presennol Gorchymyn Cyngor Sir y Fflint (Ffyrdd
Amrywiol) (20mya, 30mya, 40mya, 50mya a’r Terfynau Cyflymder Cenedlaethol. Ffyrdd
Cyfyngedig a Heb Gyfyngiad) 2023 yn parhau mewn grym.

Gellir gweld copi o'r Hysbysiad, y Gorchymyn arfaethedig, ynghyd ag Atodlenni Mapiau yn
dangos y darnau o ffyrdd y mae’r cynnig yn effeithio arnynt a datganiad o resymau’r Cyngor
dros gynnig gwneud y Gorchymyn, yn Sir y Fflint yn Cysylltu, Llyfrgell Bwcle, Y Ganolfan
Siopa, Bwcle, Siry Fflint, CH7 2EF yn ystod oriau agor neu fe allwch eu gweld ar ein gwefan
www.siryffint.gov.uk > Preswylwyr > Ffyrdd, Strydoedd a Theithio > Gorchmynion Rheoleiddio
Traffig neu fe allwch wneud cais am gopi o’r dogfennau drwy e-bostio
transportstrategyconsultation@flintshire.gov.uk neu drwy ffonio 01352701234.

Dylid anfon gwrthwynebiadau i'r Gorchymyn arfaethedig, yn ogystal &'r rhesymau dros eu
gwneud, yn ysgrifenedig at yr unigolyn yn y cyfeiriad isod neu trwy e-bostio
transportstrategyconsultation@flintshire.gov.uk (gan ddyfynnu’r cyfeirnod
SS/JB/A550/40mph/25) erbyn dydd Gwener 13 Chwefror 2026.

Dyddiedig Dydd Gwener 23 lonawr 2026

¢ /é Katie Wilby,
Prif Swyddog (Gwasanaethau Stryd a Thrafnidiaeth),
Depo Alltami,
Ffordd yr Wyddgrug,

Alltami, yr Wyddgrug.

CYNGOR SIR Y FFLINT
ADRAN 23 O DDEDDF RHEOLEIDDIO TRAFFIG FFYRDD 1984

CROESFAN ARFAETHEDIG | GERDDWYR AR YR A550, PENYFFORDD

Rhoddir RHYBUDD drwy hyn bod Cyngor Sir y Fflint, wrth arfer ei bwerau o dan Adran 23 o
Ddeddf Rheoleiddio Traffig Ffyrdd 1984 a’r holl bwerau galluogi eraill, yn cynnig:-

a) Gosod Croesfan Twcan i Gerddwyr yn y lleoliad a ddisgrifir yn Atodlen y Rhybudd hwn.

Rheswm dros y cynnig: Mae Cyngor Sir y Fflint wedi pennu’r A550, Penyffordd, fel lleoliad
addas i osod cyfleuster croesfan twcan. Mae Cyngor Sir y Fflint wedi llwyddo i gael cyllid i
osod croesfan barhaol yn y lleoliad a fydd yn:-

Gwella diogelwch y cyhoedd.

Mae'r lleoliad a bennwyd ar gyfer y groesfan newydd i gerddwyr wedi dangos angen
sylweddol am well mesurau diogelwch. Mae adroddiadau am ymddygiad croesi anniogel yn
golygu bod angen isadeiledd newydd.

Cefnogi hygyrchedd i’'r gymuned

Mae’r groesfan wedi’i dylunio i'w gwneud yn haws i ddefnyddwyr ffyrdd sy’n agored i niwed
allu croesi, sy’n cynnwys plant, oedolion hyn ac unigolion sydd & heriau symud.

Gwella mynediad diogel i’r orsaf drenau

Mae’r orsaf drenau’n ganolbwynt cludiant cyhoeddus allweddol. Mae cerddwyr ar hyn o bryd
yn croesi’r ffordd mewn mannau anniogel neu anffurfiol, sy’n cynyddu’r risg o wrthdrawiadau.
Mae’r groesfan newydd i gerddwyr wedi’i gosod i greu llwybr dynodedig diogel i deithwyr.
Cefnogi cysylitedd cludiant

Mae gwella cysylltiadau i gerddwyr &’r orsaf drenau’n cyd-fynd ag amcanion ehangach ar
gyfer cludiant a hygyrchedd. Mae’r hysbysebu’n amlygu’r integreiddio gwell rhwng
rhwydweithiau ffyrdd lleol a chludiant cyhoeddus, gan annog mwy o ddefnydd o ddewisiadau
teithio cynaliadwy.

Lleihau risgiau i ddiogelwch mewn mannau sy’n adnabyddus am fod yn brysur

Mae cerbydau trymion yn symud yn aml o amgylch yr ardal lle mae’r orsaf. Er mwyn lleihau’r
tebygolrwydd o ddamweiniau, mae’n hanfodol bod y gymuned yn cael gwybod am y
groesfan reoledig newydd ac yn deall ei rdl i reoli sut mae cerddwyr a cherbydau’n dod i
gyswillt &'i gilydd

Bydd y gwaharddiad arferol yn berthnasol i atal cerbydau rhag parcio, aros, llwytho a
dadlwytho ar y briffordd, o fewn yr ardaloedd sydd wedi eu marcio a llinellau igam-ogam ar
bob ochr i’r groesfan.

Gellir archwilio copi o'r Rhybudd hwn a chynlluniau sy’n dangos y ffyrdd y mae’r cynnig yn
effeithio arnynt, yn ystod oriau agor arferol yng Nghanolfan Gysylltu Bwcle, Llyfrgell Bwcle,
The Precinct, Bwcle, Sir y Fflint, CH7 2EF.Bydd y dogfennau hefyd ar gael ar-lein ar ein
gwefan www.siryfflint.gov.uk > Preswylwyr > Ffyrdd, Strydoedd a Theithio > Gorchmynion
Rheoleiddio Traffig neu fe allwch wneud cais am gopi o’r dogfennau drwy anfon e-bost at
transportstrategyconsultation@flintshire.gov.uk neu drwy ffonio 01352 701234.

Dylid anfon gwrthwynebiadau i'r cynnig, yn ogystal &’r sail dros wrthwynebu, yn ysgrifenedig
at yr unigolyn isod erbyn dydd Gwener, 13 Chwefror 2026 neu drwy anfon e-bost at
transportstrategyconsultation@flintshire.gov.uk gan ddyfynnu cyfeirnod
SS/TRO/JB/AS50/Toucan.

ATODLEN

Gosod Croesfan Twcan Newydd i Gerddwyr.

A550, PENYFFORDD - i'r gogledd-orllewin o’r gylchfan sy’n uno’r A550, yr A5104 a Rhos
Road

Dyddiedig ddydd Gwener, 23 lonawr 2026

Katie Wilby,

Neuadd y Sir,
Yr Wyddgrug,
Sir y Fflint.

GORCHYMYN CYNGOR SIR Y FFLINT (FFYRDD AMRYWIOL) (TERFYNAU CYFLYMDER
20MYA, 30MYA, 40MYA, 50MYA A THERFYNAU CYFLYMDER CENEDLAETHOL.
FFYRDD CYFYNGEDIG A HEB GYFYNGIAD)
(A550, PENYFFORDD)
(TERFYN CYFLYMDER 40MYA) (DIWYGIAD RHIF 25) 202-

Mae Cyngor Sir y Fflint (y cyfeirir ato o hyn ymlaen fel “y Cyngor”) wrth ddefnyddio’i rymoedd dan
Adran 84 a Rhan IV Atodlen 9 Deddf Rheoleiddio Traffig Ffyrdd 1984 (y cyfeirir ati o hyn ymlaen
fel “Deddf 1984”) a phob grym arall sy’n galluogi ac ar 61 ymgynghori & Phrif Swyddog yr Heddlu
yn unol & Rhan |l Atodlen 9 Deddf 1984, yn gwneud y Gorchymyn canlynol:

ADRAN 1 - RHAGARWEINIOL

Enwi a chychwyn

1. Daw’r Gorchymyn hwn i rym ar xx xx 202- a gellir cyfeirio ato fel GORCHYMYN CYNGOR
SIRY FFLINT (FFYRDD AMRYWIOL) (TERFYNAU CYFLYMDER 20MYA, 30MYA, 40MYA,
50MYA A THERFYNAU CYFLYMDER CENEDLAETHOL. FFYRDD CYFYNGEDIG A HEB
GYFYNGIAD) (A550, PENYFFORDD) (TERFYN CYFLYMDER 40MYA) (DIWYGIAD RHIF
25) 202-

Darpariaethau Cyffredinol

2. Bydd Deddf Dehongli 1978 yn berthnasol ar gyfer dehongli'r Gorchymyn hwn gan ei fod yn
berthnasol ar gyfer dehongli Deddf Seneddol.

3. Ac eithrio lle nodir yn wahanol, mae unrhyw gyfeiriad yn y Gorchymyn hwn at Erthygl neu
Atodlen a rhif yn gyfeiriad at yr Erthygl neu'r Atodlen sy'n dwyn y rhif hwnnw yn y Gorchymyn

hwn.

4. Ni chaiff unrhyw un yrru unrhyw gerbyd modur ar gyflymder uwch na 40 milltir yr awr ar y
darnau o ffyrdd a nodir yn yr Atodlen 1 i'r Gorchymyn hwn.

5. Ni chaiff unrhyw un yrru unrhyw gerbyd modur ar gyflymder uwch na 50 milltir yr awr ar y
darnau o ffyrdd a nodir yn yr Atodlen 2 i'r Gorchymyn hwn.



6. Bydd y Gorchymyn yn diddymu Cyngor Sir y Fflint Gorchymyn (A5104 Penyffordd i
Bontblyddyn) (Terfyn Cyflymder 40mya a 50mya) (Diwygio) 2015, yn ei gyfanrwydd.

7. Mewn grym o’r dyddiad a nodir yn Erthygl 1 uchod, bydd Atodlen Map K8, K9, L8 a L9 Rhif
Taflen Ddiwygiedig: 2 sydd wedi ei chynnwys yn y Gorchymyn hwn, yn disodli Atodlen Map
K8, K9, L8 a L9, Rhif Taflen Ddiwygiedig 1, yng Ngorchymyn (Ffyrdd Amrywiol) (20mya,
30mya, 40mya, 50mya a’r terfynau cyflymder cenedlaethol. Ffyrdd Cyfyngedig a Ffyrdd Heb
Gyfyngiad) Cyngor Sir y Fflint 2023, mewn perthynas &'r ffyrdd a nodir yn yr Atodlenni i'r

Gorchymyn hwn.

ATODLEN
40 MYA
A550
Enw’r Ffordd Atodlen Taflen i’'w diwygio
Map
A550 L8 2 (sy'n dirymu Taflen Ddiwygedig 1 o Orchymyn 2023)
L9 2 (sy'n dirymu Taflen Ddiwygedig 1 o Orchymyn 2023)
A5104 L8 2 (sy'n dirymu Taflen Ddiwygedig 1 o Orchymyn 2023)
L9 2 (sy'n dirymu Taflen Ddiwygedig 1 o Orchymyn 2023)
ATODLEN
S0MPH
A5104
Road Name Map Sheet Revision
Schedule
A5104 L9 2 (sy'n dirymu Taflen Ddiwygedig 1 o Orchymyn 2023)
K8 2 (sy'n dirymu Taflen Ddiwygedig 1 o Orchymyn 2023)
K9 2 (sy'n dirymu Taflen Ddiwygedig 1 o Orchymyn 2023)

